
GOUVÈNÈ CUOMO ANONSE $5.4 MILYON DISPONIB POU EDE BIZNIS YO ANTRENE AK ANBOCHE 

MOUN KI TE ANSYEN CHOMÈ YO 

 

 

Gouvènè Andrew M. Cuomo jodia te anonse ke $5.4 milyon dola disponib pou ede biznis yo devlope nan 

fòmasyon epi anboche moun ki te ansyen chomè yo. Sipèvize pa Gwoup Travay Chomaj Gouvènè a ki 

gen siksè, finansman an disponib pou biznis yo nan montan lajan jiska $100,000 pou sipòte yon varyete 

pwogram fòmasyon esansyèl pou travayè yo.  

 

“Aksè a yon mendèv ki byen kalifye enpòtan pou sektè prive a devlope epi kreye travay,” Gouvènè 

Cuomo te deklare. “Avèk finansman sa a, nap ankouraje biznis yo nan kèk nan pati ki pi defavorize nan 

Eta pou envesti nan mendèv yo epi ede Nouyòkè ki nan chomaj yo pou yo retounen travay. Sa a se yon 

lòt fason ke nap travay pou ogmante travay epi pote nouvo opòtinite nan kominote yo nan Eta New 

York.” 

 

$5.4 milyon dola sa disponib pou biznis yo kap chèche elaji mendèv yo e yo ka itilize l pou aprantisaj 

oswa fòmasyon pèsonalize Nan-travay-la, depannde bezwen endividyèl anplwayè a. Gwoup travay 

chomaj Gouvènè a gen anplwaye ki pral travay avèk tout pati ki enterese yo pou devlope pwogram ki pi 

byen adapte pou biznis yo epi garanti tout finansman ak lòt rekonpans ke biznis sa kalifye. 

 

Nan kad diskou sou Ajanda Opòtinite li a mwa pase, Gouvènè Cuomo te anonse ke Gwoup travay 

chomaj ki gen siksè a pral elaji nan dis zòn yo nan eta ki gen pousantaj chomaj ki pi elve. Gwoup travay 

chomaj ki elaji a pral pote menm kalite rekritman travay ki sible, sèvis biznis ak karyè ke yo te itilize pou 

gwo efè nan konte Bronx a Jefferson, Lewis, Kings, St. Lawrence, Oswego, Orleans, Montgomery, 

Franklin ak Steuben. 

 

Gwoup travay Chomaj Gouvènè a te pilote nan Bronx nan mwa me 2014 e li gen de objektif: 

1. Jwenn yon fason pou redwi pousantaj chomaj nan konte yo ki gen pèsistan nan nivo ki pi elve 

(mwayèn 12 mwa) chomaj. 

2. Asire ke nap envesti lajan devlopman mendèv nou an sajman. Yon travay reyèl dwe annatant 

nan fen fòmasyon Eta ap envesti a. 

 

Depi lè sa, plis pase 7,000 moun nan Bronx te nan travay grasa inisyativ la. Yo te konekte 1,300 moun 

adisyonèl a travay nan konte Jefferson and Lewis anba Gwoup Travay la. 

 

“Depatman Travay Eta angaje nan objektif Gouvènè Cuomo pou diminye chomaj atravè yon apwòch 

rejyoanl, konpreyansif, kondwi pa bezwen biznis ak alokasyon entelijan resous nou yo,” te deklare 

Komisyonè Travay pa entèrim Mario J. Musolino. “Nou ka sible chomaj kote li pi mal epi ede rebati 

kominote yo. Se sa nou te fè nan Bronx e se sa nou pral kontinye fè nan tout eta.” 

 

Pou jwenn plis enfòmasyon ak pou aprann kijan pou aplike pou finansman, tanpri vizite 

www.labor.ny.gov/strikeforce. 

